
ర్వారక్రోధమయాంతరంగుఁ డగుభూపాలుండొ చోరుండొ చే

జారన్ లోభి యొసంగు సర్వ మఖిలేశా సర్వలోకేశ్వరా.

	మ.	
ధనమార్జించుటె గాని కాసయిన స్వార్థంబందు వెచ్చింపఁ డె

వ్వనినైనన్ జెడఁగొట్టుగాని విహితవ్యాపారముల్ నేరఁ డే

మన నేమున్నది లోభిమానవుల పాపాచారదుశ్చర్య; వా

రిని నీ వేటికి సృష్టి చేసితివి తండ్రీ సర్వ...

	మ.	
కలుముల్ మిక్కుట మైనచోఁ గలుషముల్ గావింపఁ బ్రాల్మాలఁ డా

శలు మెండైనకొలంది దుష్క్రియల కుత్సాహంబు గోల్పోవఁ డీ

చలచిత్తుం డగులోభి వీనిని దయాసౌజన్యసౌశీల్యని

శ్చలు గావించు దరిద్ర మొక్కటె మహేశా సర్వలోకేశ్వరా.

	మ.	
ధనగర్వంబునఁ బుట్టురోగములు సాంతం బొందు దారిద్ర్యమం

దున దారిరిద్ర్యమునందు రోగభయ మెందుం బుట్ట దొక్కప్డు పు

ట్టినచోఁ గాంచుఁ దనంత నాశనము పాటింపంగఁ బోర్వానిరో

గినిగా సర్వజనుల్ ప్రశస్తు లనురక్తిన్ సర్వ...

	మ.	
జనులన్ మోస మొనర్చి యైనఁ గలుషాచారంబుచే నైన దు

ర్జనసంపర్కముచేత నైన ధన మేజాల్ముండు చేకూర్చునో

